
ᐱᕙᓪᓕᐊᔪᑦ ᑐᓴᕋᑦᓴᑦ 

 
ᐃᓕᓐᓂᐊᖅᑐᓕᕆᓂᕐᒧᑦ ᐱᓇᓱᐊᕈᓯᖅ 2010: 

ᑐᕌᒐᖃᕐᓂᖅ ᓄᓇᕗᒻᒥ ᓴᓇᔭᐅᓯᒪᔪᓂᒃ ᐃᓕᓐᓂᐊᖅᑎᑦᓯᒍᑎᑦᓴᓂᒃ 
 

ᐃᖃᓗᐃᑦ, ᓄᓇᕗᑦ (ᐃᐳᕈ 19, 2010) - ᐃᓕᓐᓂᐊᕐᓂᓕᕆᔨᒃᑯᑦ ᓴᖅᑭᔮᖅᑎᑦᓯᔪᑦ ᐊᕐᕌᒍᓂᒃ ᖁᓕᓂᒃ ᓄᓇᕗᒻᒥ 
ᓴᓇᔭᐅᓯᒪᔪᓂᒃ ᐃᓕᓐᓂᐊᖅᑎᑦᓯᒍᑎᑦᓴᓂᒃ. ᐋᖅᑭᑦᓱᖅᑕᐅᓯᒪᔪᑦ ᓄᑖᑦ ᐃᓕᓐᓂᐊᕈᑎᑦᓴᐃᑦ, ᐃᓕᓐᓂᐊᖅᑎᑦᓯᒍᑎᑦᓴᐃᑦ, 
ᐱᓕᕆᔾᔪᑎᑦᓴᐃᓪᓗ 1999-ᒥᓂᑦ, ᓄᓇᕗᑦ ᒐᕙᒪᒃᑯᖏᑦ ᓇᓗᓇᐃᔭᐃᓕᖅᑐᑦ ᐊᑦᓱᕉᑎᖃᖅᓯᒪᓂᖏᓐᓂᒃ 
ᐃᓕᓐᓂᐊᖅᑐᓕᕆᓂᕐᒧᑦ ᑐᙵᕕᖃᖅᑐᑎᒃ ᐃᓄᐃᑦ ᐱᖅᑯᓯᖏᓐᓂᒃ ᐃᓄᐃᓪᓗ ᐃᓕᖅᑯᓯᖏᓐᓂᒃ ᐅᖃᐅᓯᖏᓐᓂᓪᓗ. 
 

“ᑕᕝᕙᓂ ᐊᕐᕌᒍᒥ ᐊᑎᖓ, ᐃᓕᓐᓂᐊᖅᑐᓕᕆᓂᖅ ᓄᓇᕗᒻᒥ: ᐃᓕᑉᐸᓪᓕᐊᓂᖅ ᐱᖅᑯᓯᕐᓂᒃ, ᐃᓕᖅᑯᓯᕐᓂᒃ 
ᓄᑖᕐᖑᐸᓪᓕᐊᔪᓂᓪᓗ! ᖁᕕᐊᓱᐊᒍᑎᖃᕈᑕᐅᔪᖅ ᐊᒥᓱᓂᒃ ᐃᓕᓐᓂᐊᖅᑎᑦᓯᒍᑎᑦᓴᓕᐊᖑᓯᒪᔪᓂᒃ ᐃᓕᓐᓂᐊᕐᓂᓕᕆᔨᒃᑯᑦ 
ᓴᓇᓯᒪᔭᖏᓐᒃᓂ,” ᐅᖃᖅᓯᒪᔪᖅ ᕼᐊᓐᑐ ᑐᑐ, ᒥᓂᔅᑕᐅᑲᐃᓐᓇᖅᑐᖅ ᐃᓕᓐᓂᐊᕐᓂᓕᕆᔨᒃᑯᓐᓄᑦ. “ᓴᙱᓂᖃᑦᓯᐊᖅᑐᑦ 
ᐃᖅᑲᐅᒪᔭᐅᔾᔪᑎᑦᓴᕗᑦ, ᐃᓕᖅᑯᓯᖅᑎᒍᑦ ᐅᑉᐱᕆᔭᕗᑦ ᐊᑦᓱᕉᑎᖃᕐᓂᕗᓪᓗ ᐃᓄᐃᑦ ᐅᖃᐅᓯᖏᓐᓂᒃ 
ᑐᙵᕕᓕᐅᕈᑕᐅᓂᐊᖅᑐᑦ ᑲᔪᓯᑦᓯᐊᕐᓂᖃᕈᓐᓇᖁᓪᓗᒍ ᐃᓕᓐᓂᐊᖅᑐᓕᕆᓂᕗᑦ. ᑲᔪᓯᒍᑎᖃᕐᓂᐊᕐᓂᔪᑦ ᓄᑖᓂᒃ 
ᐃᓕᓐᓂᐊᖅᑎᑦᓯᒍᑎᑦᓴᓕᐅᕐᓂᕐᒧᑦ ᐱᒻᒪᕆᐅᖃᑕᐅᓂᐊᖅᑐᖅ ᐱᕙᓪᓕᐊᓂᕆᔭᑦᑎᓐᓄᑦ.” 
 

“ᐃᓚᒋᔭᐅᓪᓗᓂ ᓄᑖᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ, ᐃᓕᓐᓂᐊᕐᓂᓕᕆᔨᒃᑯᑦ ᓴᙱᓕᖅᐹᓪᓕᖅᑎᑦᓯᒋᐊᖅᓯᒪᔪᑦ 
ᐊᑦᓱᕉᑎᖃᕐᓂᖏᓐᓂᒃ ᓴᓇᕙᓪᓕᐊᓂᕐᒧᑦ ᐃᓕᓐᓂᐊᖅᑎᑦᓯᒍᑎᑦᓴᓂᒃ ᓄᓇᕗᒻᒧᑦ ᑐᕌᖓᔪᓂᒃ. ᐊᕐᕌᒍᒐᓚᐅᓯᒪᔪᓂᒃ, 
ᐃᓚᒋᔭᐅᓯᒪᔪᑦ ᓄᓇ, ᑕᕆᐅᖅ, ᐊᒻᒪᓗ ᓯᓚ ᖃᐅᔨᓴᖅᑐᓕᕆᓂᕐᒧᑦ ᐃᓕᓐᓂᐊᖅᑎᑦᓯᒍᑎᑦᓴᐃᑦ ᐃᓕᓐᓂᐊᕐᕕᐊᓗᒻᒥ 
ᐃᓕᓐᓂᐊᖅᑎᓄᑦ, ᐊᐅᓚᔮᖅᑐᑦ ᐃᓕᓐᓂᐊᖅᑎᑦᓯᒍᑎᑦᓴᐃᑦ ᐃᓅᓯᖃᑦᓯᐊᕋᓱᐊᕐᓂᕐᒧᑦ, ᓇᒻᒥᓂᖅ ᓄᓇᑖᖅᓯᒪᓂᖅ 
ᐃᓕᓐᓂᐊᖅᑎᑦᓯᒍᑎᑦᓴᐃᑦ, ᐃᑲᔪᕈᑕᐅᓂᐊᖅᑐᑦ ᐃᓕᓐᓂᐊᖅᑎᓄᑦ ᑐᑭᓯᐅᒪᒍᓐᓇᖁᓪᓗᒋᑦ ᐊᖅᑯᓵᖅᑕᐅᓯᒪᔪᓂᒃ 
ᓄᓇᕗᒻᒥ ᓄᓇᑖᕋᓱᐊᕐᓂᕐᒧᑦ, ᐊᒻᒪᓗ ᐊᒥᓱᓂᒃ ᐃᓕᓐᓂᐊᕈᑎᑦᓴᓂᒃ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕈᑕᐅᓪᓗᑎᒃ 
ᐃᓕᓐᓂᐊᖅᑎᓕᒫᓄᑦ. 
 

“ᒫᓐᓇᐅᔪᖅ ᖁᕕᐊᓇᖅᑐᒻᒪᕆᐅᒻᒪᑦ ᐃᓕᓐᓂᐊᖅᑐᓕᕆᓂᕐᒧᑦ ᓄᓇᕗᒻᒥ. ᖁᕕᐊᑦᑐᖓ ᑕᑯᒍᓐᓇᕋᒪ 
ᐊᓪᓗᕆᐊᕈᑎᖃᖅᓯᒪᔪᒻᒪᕆᐅᓂᖏᓐᓂᒃ ᒥᑭᔫᑕᐅᓂᖅᓴᓄᑦ ᐊᖏᔫᑎᓄᓪᓗ ᐃᓕᓐᓂᐊᕐᕕᖏᓐᓂ,” ᐅᖃᖅᓯᒪᔪᖅ ᒥᓂᔅᑕ 
ᑐᑐ. “ᓄᓇᕗᒻᒧᑦ ᑐᕌᖓᔪᑦ ᐃᓕᓐᓂᐊᖅᑎᑦᓯᒍᑎᑦᓴᐃᑦ ᐱᒻᒪᕆᐅᔪᑦ ᑐᙵᕕᓕᐅᕈᑕᐅᓗᑎᒃ ᑐᕌᖓᑦᓯᐊᖅᑐᓂᒃ 
ᓇᒻᒪᓈᖅᑐᓂᓪᓗ ᐃᓕᓐᓂᐊᖅᑐᓕᕆᓂᕐᒧᑦ ᓄᓇᕗᒻᒥ. ᐅᐱᒍᓱᑦᑐᐃᓐᓇᐅᒋᐊᖃᖅᑐᒍᑦ ᐊᑦᓱᕉᑕᐅᕙᓪᓕᐊᔪᓂᒃ.” 
 

ᐃᓕᓐᓂᐊᖅᑐᓕᕆᓂᕐᒧᑦ ᐱᓇᓱᐊᕈᑎᖓ ᐊᕐᕌᒍᑕᒫᑦ ᓴᖅᑭᑕᐅᕙᑦᑐᖅ, ᑐᕌᒐᖃᖅᑐᓂ ᐃᓕᓴᖅᓯᖃᑦᑕᓂᕐᒧᑦ ᓄᓇᕗᒻᒥ 
ᐃᓕᓴᐃᔨᖏᓐᓂᒃ ᖃᐅᔨᒪᓕᖅᑎᑦᓯᒋᐊᕐᓂᒥᓪᓗ ᐱᒻᒪᕆᐅᓂᖓᓂᒃ ᐃᓕᓐᓂᐊᖅᑐᓕᕆᓂᖅ ᓄᓇᕗᒻᒥ ᐱᕙᓪᓕᐊᑎᑦᓯᓂᕐᒧᑦ 
ᓇᒻᒥᓂᖅ ᒪᑭᑕᔪᓐᓇᖅᑐᓂᒃ, ᑲᓲᒪᖃᑎᒌᓐᓂᕐᒥᒃ ᐃᓅᓯᖃᑦᓯᐊᕐᓂᒧᓪᓗ. ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕈᓐᓇᖅᑐᑎᑦ 
ᐅᕗᖓ  www.edu.gov.nu.ca. 
 

### 
ᑐᑭᓯᒋᐊᒃᑲᓐᓂᕈᒪᒍᕕᑦ: 
ᑲᑐᕇᓇ ᒪᒃᓚᐅᑦ 
ᑐᓴᕋᑦᓴᓕᕆᓂᕐᒧᑦ ᐊᐅᓚᑦᓯᔨ, ᐃᓕᓐᓂᐊᕐᓂᓕᕆᔨᒃᑯᑦ 

 (867) 975.5624  (867) 975.5605  cmacleod@gov.nu.ca 
 

 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 


